
Mzali Othandekayo 
Uyamukelwa kusifundo: Isiphepho echibini 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Kepha lesifundo singenziwa nangesikhathi esihambisana nenqubo yomndeni 
wakho. 
2.3: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
2.4: Uyacelwa uthinte uThisha wakho wesikole sangeSonto uma udinga noma 
yiluphi usizo noma uma udinga ezinye izinsizakufunda kulezi ezingenhla. 
2.5: Uma isifundo sesiphothuliwe nengane yakho, uyacelwa ukuba wazise Isikole 
sangeSonto ukuze kugcwaliswe irejista ku MIS.  
 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Isenzo 
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela. 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo seSS 3 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha wesiKole 
abazimisele ukukusiza.  

Isifundo 

Isihloko  Isiphepho echibini 

Umbhalo 
weBhayibheli 

 NgokukaMarku 4: 35-41 naNgokukaMathewu 8: 23-27 

   
Inhloso yesifundo  Izingane ziyabona ukuthi  

• UJesu uyiNdodana kaNkulunkulu.  
• Unamandla phezu kwezulu nomhlaba.  
• Uma Yena enathi, asidingi ukwesaba. 

 
 

Isifundo esifingqiwe: 
● Abafundi besaba kakhulu isivunguvungu (isiphepho), yize bachitha isikhathi esingaka 
beneNkosi, babelokhu benganakho ukukholwa okwanele kuYo. Kungalokhu bamvusa futhi 
bambuza ukuba wayengakwesabi yini ukucwila.   
● UJesu unamandla ngangokuthi Yena angakhuza izulu nomhlaba. Lapha-ke wakwazi 
ukukhuza wathulisa isiphepho, futhi siyazazi ezinye izimangaliso Yena uqobo azenza lapho 
eselapha emhlabeni. 
● Izinkinga zethu kanye nokwesaba kungabonakala kukukhulu kunjengesiphepho kithina, 
kodwa uma siyethemba iNkosi, Yona izosisiza nathi futhi isikhokhele (isiqondise) ekuphileni 
kwethu. 
● Kepha, iNkosi yathulisa isiphepho kuphela emva kokuba abafundi sebacele usizo kuYo; 
Yona ayisizanga-nje ngokusukela kuYo.  
● Nathi kufanele sicele uNkulunkulu ukuba asisize; sibeke ithemba lethu kuYe njengoba 
enguMsindisi wethu futhi akukho okungeke kwenzeke kuYe. 
 

 
Ingabe sisho ukuthini lesisifundo kithina namhlanje na? 
● Lesisifundo sisitshela ukuthi: 
Ø UJesu uyiNdodana kaNkulunkulu. Uma sikholwa eNkosini sizokwazi nathi ukubona 

izimangaliso ezenzeka ezimpilweni zethu. 
Ø Yena uyakwazi ukwenza noma ngabe yini futhi unamandla onke; akukho ngisho 

neyodwa yezinkinga zethu ebonakala iyinkulu kakhulu noma iyincane kakhulu. 
Ø Sidinga ukubeka ithemba lethu eNkosini, sibe ngababongayo futhi siyinike izinkinga 

zethu ngemikhuleko. Ungesabi nakanye! 
 

 

Eminye imibuzo esingayibuza: 
1. Ingabe wawuyosaba yini uma ngabe wawugibele kulomkhumbi na? 
    Impendulo: Nembhala bengiyosaba. Amanzi nesiphepho ayesabisa kakhulu. 
 
2. Ingabe yikuphi okunye okukwenza wesabe ekuphileni kwakho na? 
    Impendulo: Ukuba ngedwa; Ubumnyama (ukuhlwa); izicabucabu; izilo (izilwane) njll. 

3. Ingabe ucabanga ukuba singakuceda kanjani konke ukwesaba esinakho na? 
    Impendulo: Ngokuthatha ukwesaba nezinkinga zethu sikubhekise eNkosini ngemikhuleko. 
Singacela noma ngabe yini eNkosini. Akukho ngisho neyodwa yezinkinga zethu eyoba nkulu 
kakhulu noma ibe ngencane kakhulu. INkosi iyohlala njalo ilalele. Sidinga ukwethemba ukuthi 
iNkosi iyongenelela ekuphileni kwethu, futhi Yona izokwenza okungcono. 

 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 
 
 
    Notes 

